
MUKHTASAR WA KITABU
Kitabu hichi (MWISHO WA UBABAISHAJI KATIKA MAUWAIJI YA KHALIFA
DHUU-NNUURAIN) kinazungumzia tokeo kubwa lililotokea katika historia ya
kiislamu mwaka 35H, nalo ni tokeo la kuuwawa kwa KHALIFA WA TATU:
OTHMAAN BIN AFFAAN.

Namshukuru ALLAH kuwa pasi na kutarajia kitabu hichi kimefika OMAN,
ALGERIA, LIBYA na hata kusomeshwa nchini GHANA, si hivyo tu bali
kubadilisha watu mielekeo yao juu ya suala hili.

Wengi wanapolizungumzia tokeo hili huleta taswira ya kuondoshana njiani
kuwa KHALIFA huyo kauliwa na watu wasiotambulikana, watu wasio na dini,
watu washenzi, na makapikapi ya makabila!! Na kuwa hakuna sahaba hata
mmoja aloshiriki katika mauwaji ya SAHABA OTHMAAN!!

Waswahili husema: “NJIA YA MUONGO NI FUPI” kupitia kijitabu hichi kidogo
tunakuta MAULAMAA KEM-KEM WA AHLI-SUNNA WAL-JAMAA
wamebainisha majina kadhaa ya masahaba wakubwa walioshiriki katika
KUMZINGIRA KHALIFA WA TATU nyumbani kwake mpaka kuuliwa kwake!!!

Ndugu Msomaji! Huwezi kuamini kabisa kuwa WALIOMZINGIRA NA
KUMUUWA KHALIFA OTHMAAN ni mseto baina ya MASAHABA WAKUBWA
NA MATAABIINA WEMA KABISA!!!

Unaweza kusema umepata wapi IBADHI wewe UZUSHI huu!ll Mbona
mmezidi!!!

Wallaah, Billaahi, Taallaahi!! Hatukuzidi wala kupungua huo ndio ukweli
uliokuwepo katika vitabu vilivyohaririwa na MAULAMAA WA KIISLAMU
wakiwemo wa AHLU-SUNNA!! Sasa tutafanya nini?? NA UKWELI SIKU ZOTE
UNAUMA!! Hebu mwangalie IBNU-KATHEER anavyosema katika kitabu
chake maarufu cha AL-BIDAAYA WANNIHAAYA (7/172-173), anasema:

WALIKUWA WAKIMTUKANA OTHMAAN NA SAID BIN AL-AAS, NA
WALIKUWA KUMI, na imesemwa kuwa walikuwa TISA, na hii ndio kauli
iliyofanana (kuwa sahihi), miongoni mwao ni:

KUMAIL BIN ZIYAAD

ASHTAR ANNAKHAI (MAALIK BIN YAZEED).
ALQAMA BIN QAYS ANNAKHAI

THAABIT BIN QAYS ANNAKHAIYY
JUN-DUB BIN ZUHEIR AL-‘AAMIRYY
JUNDUB BIN KA’AB AL-AAMIRIYY

‘URWA BIN AL-JA’AD

‘AMRY BIN AL-HAMIQ AL-KHUZAA'lYY

Unaona mambo hayo?? WANAMTUKANA OTHMAAN!! Sasa nitaleta
“SURPRISE” hasa kwa MAWAHABI, nitawaletea nukuu kutoka kwa
MUASISI WA POTE lao la KIWAHABI, naye ni MOHAMMED BIN ABDIL-
WAHHAAB!!

Huwezi kuamini kuwa kanukuu majina ya MASAHABA na MATABIINA
WEMA waliopewa adhabu ya kuhamishwa mijini mwao na kupelekwa
miji mengine, kisa na sababu walikuwa wakikemea mambo yaliokuwa

yakienda kombo katika zama za KHALIFA WA TATU, lakini MOHAMED
BIN ABDUL-WAHHAAB akaanza kuwarushia MASAHABA hao MANENO
MAKALI kwa kuwasifu kwa: UPOTOFU, UJINGA NA SHARI!!!

Tunatambua kuwa katika MSINGI MKUU WA AHLI-SUNNA WAL-
JAMAA ni KUTOWASEMA MASAHABA KWA VIBAYA!!! Lakini mbona
hapa WAMERARULIWA VIBAYA SANA!!!

Tusiandikie mate na wino upo, soma nukuu ifuatayo ya MOHAMMED
BIN ABDUL-WAHHAAB ANNAIJDIYY:

MOHAMED BIN ABDUL-WAHHAAB anatuambia katika kitabu chake:
“KISHA (MUAAWIYA) AKAWANASIHI, WAKAENDELEA KATIKA
UPOTOVU WAO, NA UJINGA WAO, NA SHARI ZAO, MUAAWIYA
AKAWAHAMISHIA TENA KUTOKA SHAAM (KWENDA HIMS).

NA WALIKUWA KUMI (10):

KUMAIL BIN ZIYAAD

ASHTAR ANNAKHAI (MAALIK BIN YAZEED).
ALQAMA BIN QAYS ANNAKHAI

JUN-DUB BIN KA’AB AL-AAMIRIYY

‘URWA BIN AL-JA’AD

‘AMRY BIN AL-HAMIQ

SA’ASA-‘A BIN SUUHAAN

NA NDUGU YAKE: ZAYD BIN SUUHAAN
IBNU-KAWWAA

WAKAFIKILIA AL-JAZIIRA, KISHA WAKAHAMIA HIMS MPAKA IKAJA
FITNA WALIYOIONGOZA YA KUMUUA OTHMAAN".

Mwisho wa kunukuu!! MSOMAIJI WA KAWAIDA hadi kufikia hapa
hawezi kuona ndani!!! Mpaka apate mtu wa kumfunua macho, na
kumzibua masikio!! Na mimi ndio kazi niliyokuja nayo hiyo, ya kufunua
watu macho na kuzibua mashikio!! Na kuwasafisha tongo kwa brush

laini isiyoumiza ili waijue HAKI na waache KASUMBA, MBWE-MBWE
BANDIA pale wanapokuwa juu ya MEMBAR au KUDARISISHA KUHUSU
FITNA ZILIZOTOKEA KIPINDI CHA MASAHABA!!!

Narejea tena kusema kuwa MSOMAIJI wa KAWAIDA hapo haambulii
(hapati) kitu, hapo mpaka tumbhijishe (ALIF, BEE, TEE) kwani
anaendelea kusikia MATUSI, SHUTMA na HUJUMA mbali-mbali dhidi
ya wale WATU TISA au KUMI!!

Na anafahamishwa kuwa hao ndio VINARA WA VITNA ZA KUMUUWA
KHALIFA WA TATU OTHMAAN BIN AFFAAN.

Sasa NDUGU MSOMAIJI kaa mkao wa kusoma, na kuhifadhi uambiwayo,
nikuambie kuwa hao watu KUMI (10) au (9) miongoni mwao ni:

1- MASAHABA (WALIOANDIKWA KWA RANGI YA BULUU).

2- MATABIINA WEMA.

NA WAO NDIO WALIONGOZA KATIKA KUMZINGIRA OTHMAN
MPAKA KUULIWA KWAKE.

NA WAO NDIO WALIOMSIMAMISHA ALIYY KWENYE UKHALIFA.
NA NDIO WATU WA ALIYY WA KARIBU KATIKA UKHALIFA
WAKE, NA WENGINE NDIO MAJEMEDARI JESHI WAKE!!!

Jee huoni Ndugu Msomaiji kuwa hichi pekee ni na kitandawili cha tega-
tegua!!

Yaani ALIYY BIN ABII TAALIB katika kipindi chake chote cha miaka
mitano mpaka kuuliwa kwake hajanyanyua mkono wake dhidi ya
waliohusika na MAUWAIJI YA OTHMAAN, bali watuhumiwa hao ndio
wandani wake katika vita na amani!!!

Hii inamaanisha nini??? Ni dhahiri kuwa ALIYY K.W hakuona kuwa kuna
mtuhumiwa anayestahiki kusimamishiwa KISASI kwa mauwaji
waliyoyafanya, na ndio maana alikubali kuingia katika vita vikubwa vya

waasi wa SHAAM vilivyoongozwa na MUAAWIYA!!! Na hakuwa tayari
kutoa mtuhumiwa hata mmoja!!!

Lakini kijitabu hichi pia kimegusia suala nyeti la kuwasema MASAHABA,
ambalo MAPOTE mengine wameliingiza kwenye vitabu vya AQIDA!!!
Na kudai kuwa ni RED LINE hawafai katu kuguswa!!!

Lakini ukiingia ndani ya vitabu vya SIRA, TARJAMA, HISTORIA na
TAFSIRI utakuta mkururo wa MAULAMAA WA AHLI-SUNNA waliokuwa
wakiwasema, na kuwatukana masahaba kinaga-ubaga tena katika
utafauti wa madhehebu na itikadi zao!!!

Nakusudia kusema MAHANAF, MAALIK, MASHAFI, MAHANBAL, lakini
pia tukija kwa mpangilio mwengine MAFAQIIHI, WATU WA HADITHI,
MASUFI, MAWAHABI, ASHAAIRA, MAATURIDIYYA na wengineo hali ni
hiyo-hiyo!!!




Sasa eti mtu kakuta maneno kwa MAIBADHI dhidi ya mambo
yaliyotokea nyuma katika zama za MASAHABA inakuwa nongwal!!
Lakini hayo hayo au zaidi ya hayo yakitoka kwa maulamaa wake
unaufyata mdomo yake!!! Na kufumba macho yake!! Kama kwamba
hajasikia wala kuona!!!

Kweli huo ni UADILIFU???? Na kweli TUTAFIKIA???

Ni afadhali mtu akaamuwa kunyamaza kimya au akisema awaseme
wote!!!l Lakini kujivika na kujigubika vazi la tabia ya KIYAHUDI ya kuona
DODO KATIKA JICHO LA MWENZAKO IL-HALI LAKO LINA BORITI sio
tabia maridhiya katika UISLAMU!!!

Kutokana na kasoro hiyo ndio maana ukakuta kila anayejaribu
kuwashambulia AHLIL-HAQQI (MAIBADHI) katika suala hili tunampiga
na chini akarejea HOI BIN TAABANI avuja damu kila mahala!! Kama
alivyosema mshairi:

Syaten SN 516 3 b3l ** ) Bl il aiiie e €

WAIJINGA WANGAPI WALICHUPA MIPAKA NIKAWACHEKEA
NAHIFADHI NGUO YANGU KWANI MBWA NI KICHAA

NA WAKUBWA WANGAPI WALUITIA UJASIRI WA KUPAMBANA
WAKAREJEA WAMEJIGONGA NA MWAMBA WANGU NA KICHWA
KIMEPASUKA

Nakumbuka kuna kijana mmoja wa KIWAHABI anaitwa MOHAMMED
NASSOR BACHU, aliwahi katika sakata hili la MASAHABA kuwasema

AHLUL-HAQQ (MAIBADHI) akawasihi watu waende Oman wakaone
namna OTHMAAN anavyosemwal!!!

Maskini nyii!! Ni mvurumishaji tu hajui hata anachokizungumzia!!l
Hajui siasa wala sera za nchi ya Oman wala MADHEHEBU YA KIIBADHI
katika masuala kama haya!! Haelewi kuwa watunzi wa vitabu
wanavyovisomesha misikitini mwao vinawatwanga baadhi vya
masahaba kisawa-sawa!! Nitoe mfano mmoja tu hapa, ASSAN-‘AANIYY
mtunzi wa kitabu mashhuri cha SUBULI SSALAAM katika diwani la
mashairi yake katangaza kwa kula KIAPO KUWA MUAAWIYA ni
FAASIQ, SHETANI MKOROFI, na MLAANIFU!I

Lakini siajabu kwa kijana huyu MOHAMMED BACHUU, kwani pia alidai
kuwa IBADHI na wengine wanawakafirisha waislamu kwa suala la
kuacha sala!! Kumbe hiyo ndio kauli na madhehebu ya shekhe wake
mpendwa UTHAIMEEN!!! Ujinga wake ni huo halafu eti yeye ndio
mmoja wa mawakala wa kueneza UWAHABI Zanzibar!!!

BACHUU huyu huyu aliwahi kumtia makosani SH. NASSOR BACHUU
kwa kuwa na ITIKADI YA KUTOTOKA MOTONI KWA MUISLAMU
ANAYEKUFA NA MADHAMBI MAKUBWA BILA YA KUTUBIA, halafu
akamtakia rehma na maghfiral!

llhali anajua fika kuwa katika UWAHABI itikadi hii ni UPOTOFU
USIOSAMEHEKA!! Wala haumbakishi mtu kuwa tena katika AHLI-
SUNNA au SALAFIA!!! Jee zile REHMA alozomtakia ni kwa ajili ni
BABA YAKE??? Lakini wengine anawaumbua kwa madogo kuliko
hayo!!!

MOHAMMED BACHUU ni mdogo sana, wako waliomtangulia, alianza
Mzee wake SH. NASSOR BACHU akasema kuwa wale wenye kusali
wakiachia mikono ni kama MINAZI NA MIPOPOO!!! Kweli haya ni
maneno ya kielimu hayo?? Ilhali mwenye uono mdogo tu wa fighi

anajua kuwa hii ni KAULI MAARUFU katika madhehebu ya Imaam
MAALIK!! Bali ni kauli maarufu ya SAHABA ABDULLAH BIN ZUBEIR kama
ilivyotajwa katika kitabu cha BIDAAYATUL-MUJTAHID cha IBNI-RUSHD!!!

Halafu tena wakajitokeza akina-SALIM BARHAYAAN, KASSIM MAFUTA,
MOHAMED MAFUTA wote hao ni mawahabi wa Tanga-Tanzania, akaja
mwengine ABDALLA BIN HUMEID wa KENYA naye alikuja akawazulia
IBADHI kuwa wanaitikadi ya kutumia maji mengi katika josho la
janaba!ll Yaani: Hujui ucheke au ulie!! UONGO MZANDIQ!! Na mtu
hana haya usoni mwake hata chembe!!!

Ikisha akaja mwengine anaitwa NZIGAMASABO HUSSEIN wa BURUNDI
(huyu si wahabi) naye akaboronga katika suala la MASAHABA na
mengineyo, na hivi karibuni katokea ABDUL-QAADIR AL-AHDAL wa
Daresalaam naye akajivuika katika pote la TAKFRIYYIIN!!! Wote hao
tuliwatandika baada ya kupotosha HAQQI.

Kabla ya kufikia tamati niseme tu: SUALA LA MASAHABA USALAMA NI
KUNYAMAZA!! WENZETU WANAOJARIBU KULIHUSISHA NA SISl
AHLIL-HAQQ (IBADHI) TU TUTAWAFUMUA VIBAYA SANA KWA HOJA
ZENYE NGUVU KAMA ULIVYOONA KATIKA KITABU HICHI KWA
USHAHIDI KAMILI na pia litawabakisha siku zote WAWE WAONGO
KWA KUKATAA UKWELI WANAOUIJUA.

Mwisho, nimbashirie Msomaji wetu mpenzi kuwa tayari nimekaribia
kumaliza kuhariri kitabu kinachohusiana na msimamo wa MAULAMAA
kwa masahaba kwa jumla na MUAAWIYA hususan, na kitabu chengine
cha tarekhe (historia) kwa mukhtasari. Allah atupe uhai na nguvu
tuweze kuvichapisha ili haki iweze kueleweka.

26 RAJAB 1445 sawa na 7 FEB 2024

Kabla sijosema niliyoyasema kuhusu haya (yaliyotangulia) nimeona bahthi
nzuri iliyotayarishwa na mtoto wetu mwema Sheikh Khalfan bin Suleiman
Altiwaniyy katika yanayohusiana na upande huu (wa historia) yenye anuani:
MWISHO WA UBABAISHA]I JUU YA MAUWA]I YA KHALIFA DHUU-NNUURAINI
(Othman bin Affaan), na nikafaidika nayo sana, Allah amlipe kheri kwa faida
aliyoitoa, na amzidishie elimu na fahamu.

